
GOUVENE CUOMO ANONSE $1,8 MILYON DOLA POU BAY GRANMOUN AJE KI PA TOUCHE ASE LAJAN
AKSE NAN MACHE KILTIVATE YO KI TOUPATOU NAN ETA A

Pwogram Nitrisyon Mache Kiltivaté ap Ogmante Chwa Manje ki Bon pou Sante pou Granmoun Aje yo

Jodi a, Gouveéné Andrew M. Cuomo te anonse plis pase $1,8 milyon dola pou bay Nouyoké granmoun aje
ki pa touche ase revni aksé nan mache kiltivaté ki toupatou nan New York. Finansman an ap bay plis
pase 100.000 granmoun aje aksé nan manje ki bon pou sante yo nan 470 mache kiltivaté nan Pwogram
Nitrisyon Mache Kiltivate (FMNP). Eta New York opere youn nan pi gwo sistém pwogram konsa nan
nasyon an.

Gouvene Cuomo di konsa, “Pwogram Nitrisyon Mache Kiltivateé yo se yon resous enpotan ki bay
Nouyoke yo aksé nan pwodui fre yo fé nan zon nan pandan | ap sipote ekonomi lokal yo ak sekte agrikilti
a. Avek pwogram sa a, nou konekte plis pase 100.000 granmoun aje ki pa touche ase revni nan eta a
avek anpil chwa manje ki pa ché, epi ki bon pou sante yo nan kominote yo epi nou bay yon sipo pou
kiltivate zon nan pote pwodui yo nan mache a nan chak rejyon eta a. Mwen ankouraje tout Nouyoke ki
kalifye yo pou yo pran avantaj nan pwogram sa a epi pou yo we kisa kiltivate New York yo genyen pou
ofri.”

Y ap fé distribisyon plis pase 100.000 ti liv ki gen ladan senk chék $4,00 dola, epi moun yo kapab itilize yo
pou achte fwi ak legim fre lokal nan men 950 kiltivaté k ap vann nan 470 mache kiltivate nan eta a.
Pwogram nan anba kontwol Depatman Agrikilti ak Mache Eta New York, nan tét ansanm avék Biwo Eta
New York pou Granmoun Aje, Pwogram Danre Alimante Siplemanté Depatman Sante Eta New York, ak
Cornell Cooperative Extension. Moun yo kapab itilize chék yo nan mache kiltivaté patisipan yo jouk nan
dat 30 novanm 2013.

Nan konte pati sid eta a, biwo ki baze nan konte a distribiye chék Pwogram Nitrisyon Mache Kiltivate
(FMNP) Granmoun Aje pou granmoun aje; nan Vil New York, sant repa gwoupe yo distribiye chek yo
anba kontra avek Depatman Vil New York pou Granmoun Aje ak de Pwogram Manje Danre Alimante
Siplemanté anba kontra avek Depatman Sante Eta New York.

Benefisye ki kalifye yo dwe gen laj 60 ane oswa plis, epi yo dwe satisfé kondisyon kalifikasyon dapre
revni. Chak kay dwe konfime yo pa touche ase revni dapre youn nan krité ki endike anba la yo:

Revni chak mwa anvan dediksyon nan oswa anba 185% Gid Povrete Federal:

® $1.772 dola pa mwa pou kay ki gen yon moun
© $2.392 dola pa mwa pou kay ki gen de moun
¢ 53.011 dola pa mwa pou kay ki gen twa moun

Oswa:

Ap resevwa kounye a oswa kalifye pou resevwa youn nan avantaj ki endike anba la yo: Revni Sekirite
Anplis (SSI), asistans piblik, oswa sibvansyon pou lojman nan Seksyon 8. Benefisyé yo pa kapab t ap
resevwa chek FMNP nan nenpot ot kote.

Nan anpil mache katye, kiltivate ki patisipe nan FMNP se yon sous enpotan fwi fre ak legim ki apén
disponib. Kiltivate patisipan yo dwe grandi omwen mwatye sa y ap vann nan mache a (yo) ak atik
kiltivate a achte pou revann, epi chanje yo pou chek FMNP, dwe grandi nan zon nan. Kiltivate yo ka
chanje oswa depoze chék FMNP yo nan nenpot bank tankou nenpot 10t chek.

Manm Komisyon Agrikilti Eta a, Darrel J. Aubertine, di konsa, “Angajman Gouvéne Cuomo pou sipote
mache kiltivate yo nan New York bay dividann pou endistri agrikol eta nou an. Pwogram sa a pou
ankouraje pwodui ki bon pou sante pou granmoun aje Nouyoke yo ap ede mache kiltivaté yo ogmante
kliyan baz kliyantel yo epi ede sipote ekonomi lokal yo.”

Greg Olsen, Direkte Pwovizwa Biwo Eta New York pou Granmoun Aje, di konsa, “Yon rejim alimanté ki
bon pou sante ki gen ladan fwi ak legim fre yo pwodui nan New York gen anpil enpotans pou sante
moun yo epitou sa kontribiye pou fé moun yo toujou endepandan. Pwogram Nitrisyon Mache Kiltivate
yo se yon eleman enpotan pou ede Nouyoke aje ki kalifye yo amelyore rezilta sante, batay kont obezite
epi bay sipo pou kiltivate lokal yo”.

Manm Komisyon Sante Eta a, Nirav R. Shah M.D., M.P.H, di konsa, “Gras ak pwogram Gouvéne Cuomo,
granmoun aje ki pa touche ase revni nan eta a ap gen pi plis aksé nan pwodui agrikol fre New York yo.
Fwi ak legim fre enpotan pou yon rejim alimanté, epi pwogram sa a se yon 0t etap enpotan pou kreye
yon New York ki pi an sante.”

Pou jwenn plis enfomasyon, tanpri rele 1-800-554-4501.

Ou kapab jwenn yon lis mache kiltivaté nan sitweb:
http://www.agriculture.ny.gov/AP/CommunityFarmersMarkets.asp

